
«Մասդար Արմենիա ծրագիր» ներդրումային ծրագրին հավանություն տալու և ծրագրի իրականացման նախապայման սահմանելու մասին» կառավարության որոշման նախագծի վերաբերյալ կատարված առաջարկությունների

	Կատարված փոփոխությունը

	1. 
	ՀՀ հանրային ծառայությունները կարգավորող հանձնաժողով
039/92811-2019

25.12.2019
	Առաջարկություններ և դիտողություններ չկան
	- 
	- 

	2. 
	ՀՀ ֆինանսների նախարարություն
034/92809-2019

25.12.2019
	1. Նախագծի 2-րդ կետի 3-րդ ենթակետով նշվում է, որ Հայաստանի Հանրապետության կառավարության հաստատմանն է ներկայացվելու Հայաստանի Հանրապետության կառավարության աջակցության համաձայնագրի նախագիծը, իսկ Ծրագրի 15-րդ կետի 1-ին ենթակետով նշվում է, որ արևային ֆոտովոլտային կայանի սակագինը 1 կՎտժ-ի դիմաց կազմելու է 2.99 ԱՄՆ ցենտ (առանց ԱԱՀ), որը հաշվարկվել է այն  ենթադրությամբ, որ Ծրագրի իրականացման նպատակով պետք է կնքվի Հայաստանի Հանրապետության կառավարության աջակցության համաձայնագիր, մինչդեռ չի ներկայացվում վերոնշյալ համաձայնագրով Հայաստանի Հանրապետության կառավարության կողմից իրականացվելիք աջակցության ուղղություններն ու դրանց արդյունքում սակագնի հնարավոր նվազեցման չափերը: 
Բացի այդ չեն ներկայացվել Ծրագրի իրականացման ֆինանսական գնահատականները:

	
	1. Դիտարկման հետ կապված փոփոխություններ անհրաժեշտ չեն: Նախագծով սահմանվում են Ծրագրի իրականացման նախապայմանները, մասնավորապես՝ սահմանվում է, որ Ծրագրի յուրաքանչյուր փուլի համար հայտարարվելու է միջազգային մրցույթ և հնարավորություն է տրվելու այլ կազմակերպությունների ներկայացնել Ծրագրի տվյալ փուլի համար Հայաստանի Հանրապետության կառավարության աջակցության համաձայնագրի նախագծով առաջարկված սակագնից առավել ցածր սակագնով Ծրագիրն իրականացնելու հայտ: Սա ենթադրում է, որ Ծրագրի իրականացման նպատակով իրականացվելիք մրցույթին մասնակիցները նախապես ծանոթանալու են մինչև մրցույթի իրականացումը նախագծված՝ ՀՀ կառավարության հետ կնքվելիք համաձայնագրին և մրցույթին մասնակցելու են տրամադրված տեղեկատվության հիման վրա ձևավորված հնարավորինս ցածր սակագնով: 
Հաշվի առնելով, որ նախագծով նախատեսվում է իրականացնել նախաորակավորման փուլ՝ Ծրագրի վերաբերյալ ֆինանսական տեղեկատվությունները պետք է հասանելի դառնան միայն նախաորակավորման փուլից հետո: 

	
	
	2. ՀՀ կառա​վա​րության կողմից համա​պա​տաս​խան արտոնությունները տրամադրվում են ներդրումային ծրագ​րերը պետական կառավարման մի շարք մարմինների կողմից քննարկելուց և սահ​ման​ված կարգերով դրական եզրակացություն ստանալուց հետո, հետևաբար՝ առաջարկվում է Նախագ​ծին կից ներկայացված հավելվածի 15-րդ կետի «բ» ենթակետը հստակեցնել՝ սահմանելով, որ համապատասխան արտոնությունները կտրամադրվեն ՀՀ կառավարության 2015 թվա​կանի սեպտեմբերի 17-ի թիվ 1118-Ն և ՀՀ կառավարության 2017 թվականի հոկտեմբերի 5-ի թիվ 1225-Ն որոշումներով սահմանված կարգերով:
	
	2. Ընդունված է: Կատարվել են համապատասխան փոփոխությունները : 

	
	
	3. Հստակեցված չեն, թե Ծրագրի 20-րդ կետով սահմանված աշխատանքներն ինչ միջոցների հաշվին պետք է իրականացվեն:
	
	3. Ընդունված է: Փոփոխության արդյունքում Ծրագրի 20-րդ կետով սահմանվել է, որ աշխատանքներն իրականացվելու են Ընկերության միջոցներով :  

	
	
	4. Գործարքի կնքումը, այդ թվում կնքման նպատակով մրցույթի անցկացումը պետք է իրականացվի ինչպես նշված, այնպես էլ «Գնումների մասին» ՀՀ օրենքներով սահմանված ընթացակարգերով, եթե կնքվելիք գործարքը «Պետություն-մասնավոր գործընկերության մասին» ՀՀ օրենքի տեսակետից որակվում է որպես ՊՄԳ գործարք: 
	
	4. Դիտարկման հետ կապված փոփոխություններ անհրաժեշտ չեն: Ծրագրի իրականացումը չի կարող տեղի ունենալ «Գնումների մասին» ՀՀ օրենքով սահմանված ընթացակարգերով, քանի որ գործող իրավակարգավորումը մշակվել է ավանդական պետական գնումների ոլորտը (աշխատանքների, ծառայությունների և ապրանքների գնումը) կարգավորելու նպատակով։ Արդյունքում՝ պետություն-մասնավոր գործընկերության («ՊՄԳ») ծրագրերի իրականացումը «Գնումների մասին» ՀՀ օրենքի շրջանակներում բախվում է մի շարք ոչ կիրառելի և ՊՄԳ ծրագերի տրամաբանությանը չհամապատասխանող կարգավորումների հետ, որոնք անհնար են դարձնում ՊՄԳ ծրագրերի իրականացումը գործող օրենսդրության տեսանկյունից։ Ավելին՝ 2020թ. հունվարի 1-ից ուժի մեջ է մտնում ՊՄԳ օրենքը, որի շրջանակներում սահմանված ՊՄԳ ընթացակարգերը ընդունվելու են միայն ՊՄԳ օրենքի ուժի մեջ մտնելուց 90 օրվա ընթացքում: Հետևաբար՝ համապատասխան ընթացակարգերի բացակայության պայմաններում սույն նախագծով ՀՀ տարածքային կառավարման և ենթակառուցվածքների նախարարության վրա դրվում է մինչև մրցույթի իրականացումը մրցույթի ընթացակարգի և հաղթողի ընտրության չափանիշների մշակման պարտավորությունը:  

	
	2.
	3.
	4.
	5.

	
	ՀՀ տարածքային կառավարման և ենթակառուցվածքների նախարարություն

025/92872-2019

25.12.2019
	1. Ծրագրի 9-րդ կետի վերջում «….400ՄՎտ հզորությամբ արևային ֆոտովոլտային կայանների միացումը» բառերից հետո ավելացնել «կառուցելով 220 կՎ լարման ցանցային ենթակառուցվածքների մշակելով նախագծերը և համաձայնեցնելով դրանք վերը նշված ընկերությունների հետ» բառերը: 

2. Ծրագրի 10-րդ կետում անհրաժեշտ է նշել հողամասերը էներգետիկայի նպատակային նշանակության փոխելու հետ կապված տուրքերի վճարման աղբյուրը: 
3. Ծրագրի 12-րդ կետից հանել «և սպառողների էլեկտրամատակարարման հուսալիության» բառերը:
4. Ծրագրի 14-րդ կետում 3-րդ ենթակետը հանել, քանի որ 12-րդ կետում արդեն իսկ նշված է:
5. Ծրագրի 15-րդ կետի 1-ին և 2-րդ ենթակետերով նախատեսված 200 ՄՎտ հզորությամբ ՖՎ կայնների միացումը ՀՀ էներգահամակարգին հնարավոր կլինի միայն 400 կՎ լարման ցանցի շահագործման հանձնված լինելու դեպքում: 
6. Ծրագրի 17-րդ կետով նախատեսված 220 կՎ լարման ենթակայանը «ԲԷՑ» ՓԲԸ-ին անհատույց փոխանցելու արդյունքում կավելանան էլեկտրաէներգիայի կորուստները հաղորդման ցանցում, ինչպես նաև ֆինանսական ծախսերը կապված ենթակայանի շահագործման և սպասարկաման հետ, մինչ այս միացված կայանները կրում են ենթակայանի և էլեկտրահաղորդման գծերի հետ կապված կորուստների և շահագործման ծախսերը: 
7. Ծրագրի 21-րդ կետում «…դրական ազդեցություն են ունենալու միջավայրի և համայնքի վրա» բառերը փոխարինել «բացասական ազդեցություն չի ունենա շրջակա միջավայրի վրա և դրականորեն կազդի համայնքի զարգացմանը» բառերով: 
	
	1. Ընդունված չէ: Ձևակերպումն անհասկանալի է: 

2. Հարցը  ենթակա է քննարկման հետագա բանակցությունների ժամանակ: 

3. Ընդունված է: 

4. Ընդունված է: 

5. Դիտարկման հետ կապված փոփոխություններ անհրաժեշտ չեն:

6. Դիտարկման հետ կապված փոփոխություններ անհրաժեշտ չեն:

7. Ընդունված է: 


